MuO/MoA

UMP, KPYPJ

jalin kerjasama pemosoron kursus jangka pendek

Universiti Malaysia Pahang (UMP) melalui
Pusat Pengajian Berterusan & Pembangunan
Profesional (CENFED) telah menandatangani
Memorandum Persefahaman (MoU) dengan
Kumpulan Pendidikan Yayasan Pelajaran Johor
Sdn. Bhd. (KPYPJ) pada 7 Mei 2008 baru-baru
ini.

MoU tersebut meliputi bidang berkaitan
pemasaran kursus jangka pendek, pembangunan

staf selain ruang bagi pelajar bidang
kejuruteraan  KPYPJ untuk  melanjutkan
pelajaran ke UMP.

Menteri Besar Johor, Datuk Abdul Ghani
Othman mahu KPYPJ sentiasa berusaha
memantapkan lagi program-program pengajian
mereka melalui hubungan kerjasama dengan
pelbagai pihak termasuk institusi pengajian
tinggi awam (IPTA) dan institusi pengajian
tinggi swasta (IPTS) di seluruh negara.

Beliau yang juga Pengerusi Lembaga Pengarah
KPYPJ berkata, KPYPJ perlu lebih giat lagi
menjalin kerjasama di luar batasan sempadan
negara dengan IPT-IPT dalam dan luar negara di
dalam bidang -bidang yang dikenalpasti untuk
menyediakan lebih banyak kursus yang boleh
menarik pelajar untuk menuntut di KPYPJ.

“Langkah ini akan membolehkan KPYPJ terus
kekal relevan dengan perkembangan, cabaran
dan tuntutan semasa di pentas pendidikan
nasional.”

“KPYPJ perlu melatih lebih ramai graduan bagi
membolehkan mereka mengisi keperluan tenaga
kerja yang diperlukan untuk Pembangunan

Iskandar Malaysia tidak lama lagi.” katanya.
Beliau berkata demikian pada Majlis
Menandatangani ~ Perjanjian ~ Persefahaman

(MoU) dan Perjanjian Persetujuan (MoA) antara
KPYPJ dengan Universiti Malaysia Pahang
(UMP) serta Universiti Malaysia Sabah (UMS)
di Pusat Konvensyen Antarabangsa Persada,
Johor Bahru, Johor.

Teks ucapan beliau dibacakan Pengerusi
Jawatankuasa Pembangunan Usahawan
Koperasi, Pelajaran dan Pengajian Tinggi
negeri, Datuk Maulizan Bujang.

Turut serta, Ketua Pegawai Eksekutif KPYPJ,
Dr. Sa’ari Md Noh, Timbalan Pengerusi
Eksekutif YPJ Holdings, Datuk Shahir Nasir,
Naib Canselor UMS, Prof. Datuk Dr. Moh Noh
Dalimin, Timbalan Naib Canselor (Akademik &
Antarabangsa) merangkap Pemangku Naib

“KPYPJ perlu melatih lebih ramai

Iskandar Malaysia tidak lama lagi.”

Canselor UMP, Prof. Dr. Sabarudin Mohd dan
Pengurus Besar YPJ, Mohamad Karim

MoU antara UMP dan KPYPJ melalui
CENFED itu bertujuan untuk memasarkan
kursus jangka pendek CENFED di Wilayah
Selatan.

Antara kursus-kursus jangka pendek yang akan
dipasarkan itu termasuk Sijil Keselamatan dan
Kesihatan Pekerjaan (OSHA) yang diiktiraf
Jabatan Keselamatan dan Kesihatan Malaysia

(DOSH).

Selain memasarkan program-program jangka
pendek, KPYPJ juga bertanggungjawab
menyediakan tempat latthan dan tenaga
pengajar.

Memorandum persefahaman itu juga melibatkan
penghantaran warga kerja KPYPJ ke UMP untuk
menjalani latihan bagi meningkatkan kemahiran
teknikal mereka terutamanya yang berkaitan
bidang kejuruteraan.



